
શ્રીગણેશાય નમઃ ।
હેરમ્બમમ્બામવલમ્બમાનં લમ્બોદરં લમ્બ-વિતુણ્ડ-શુણ્ડમ્ ।
ઉત્સઙ્ગમારોપયિતું  હ્યપર્ણાં હસન્તમન્તર્હરિરૂપમીડે॥ ૧॥
મિલિન્દ-વૃન્દ-ગુઞ્જનોલ્લસત્કપોલ-મણ્ડલં
શ્રુતિ-પ્રચાલન-સ્ફુરત્સમીરવીજિતાનનમ્ ।
વિતુણ્ડ-શુણ્ડમણ્ડલ-પ્રસાર-શોભિવિગ્રહં
નિવારિતાઘ-વિઘ્નરાશિમઙ્કલાલપં ભજે ॥ ૨॥
ગજેન્દ્ર-મૌક્તિકાલિ-લગ્ન-કમ્બુકણ્ઠ-પીઠકં
સુવર્ણવલ્લિ-મણ્ડલી-વિધાનબદ્ધ-દન્તકમ્ ।
પ્રમોદિ-મોદકાઞ્ચિતં કરણ્ડકં કરામ્બુજે
દધાનમમ્બિકામનો વિનોદ-મોદદાયકમ્॥ ૩॥
ગભીર-નાભિ-તુન્દિલં સુપીત-પાટ-ધૌતકં
પ્રતપ્ત-હાટકોપવીત-શોભિતાઙ્ગ -સઙ્ગ્રહમ્  ।
સુરા-ઽસુરાર્ચિતાંઘ્રિકં   શુભક્રિયા સહાયકં
મહેશચિત્ત-ચાયકં વિનાયકં નમામ્યહમ્॥ ૪॥
ગજાનનં ગણેશ્વરં ગિરીશજા-કુમારકં
મહેશ્વરાત્મજં મુનીન્દ્ર-માનસાધિ-ધાવકમ્ ।
મતિપ્રકર્ષ-મણ્ડિતં સુભક્ત-ચિત્ત-મોદકં
ભજજ્જનાલિઘોર-વિઘ્નઘાતકં ભજામ્યહમ્॥ ૫॥
લસલ્લલાટ-ચન્દ્રકં ક્રિયાકૃતેઽસ્તતન્દ્રકં
મહેન્દ્રવન્દ્ય-પાદુકં ષડાનનાગ્રજાનુજમ્ ।
અહિં  નિવાર્ય મૂષકાધિરક્ષકં મયૂરકં
વિલોક્ય સુપ્રસન્નમાનસં ગણાધિપં ભજે ॥
હરિં  નિરીક્ષ્ય ભીતિચઞ્ચલાક્ષમેત્ય માતરં
નિજાવનાય પાર્શ્વમાગતાં વિલોક્ય સત્વરમ્ ।
તદીય-વક્ષસિ પ્રવિશ્ય સુસ્થિરં પરે વરે
નમામિ સેવકાલિશોક-શોષકં નિરન્તરમ્॥ ૭॥
નિલિમ્પ-લોકમણ્ડલો-પ્રપૂર્ણ-પૂજનીયકં
સુભક્ત ભક્તિભાવના વિભાવિતાખિલપ્રદમ્ ।

પ્રભૂત ભૂતિ ભાવકં દુરૂહ દુઃખ પાવકં
વ્રજેશ્વરાંશ-સમ્ભવં વિદ્યુપ્રભાસિતાલિકમ્॥ ૮॥
ગિરીન્દ્ર-નન્દિની-કરામ્બુજ-પ્રસાધિતાઽલકમ્
વિલોલ-શુણ્ડ-ચુમ્બિતોગ્ર-ભાલચન્દ્ર-બાલકમ્ ।
નિજાખુ-ખેલનાપરં કખન્તમસ્તચાપલં
નમામિ સિદ્ધિ-બુદ્ધિ-હસ્ત-ચાલિ-પઞ્ચચામરમ્॥ ૯॥
વિનાયકસ્ય વિનતિં  પઠતાં શ્રૃણ્વતાં સતામ્ ।
સિદ્ધિ-બુદ્ધિ-પ્રદાં સન્તિ મઙ્ગલાનિ  પદે પદે ॥ ૧૦॥
॥ ઇતિ પણ્ડિત-શ્રીશિવપ્રસાદદ્વિવેદિ-વિરચિતા વિનાયક-વિનતિઃ સમાપ્તઃ॥

